
BERITA

COVID-19 DI SINGAPURA

BEBERAPA kes Covid-19 telah muncul 
di Pusat Penjaja dan Pasar Basah Marsiling 
Lane di Blok 20 dan 21. 

Anggota Parlimen GRC Marsiling-Yew 
Tee, Encik Zaqy Mohamad, berkata dalam 
satu pos Facebook kelmarin bahawa lokasi 
itu akan ditutup dari Selasa hingga Jumaat 
untuk menjalankan kerja-kerja pembersihan 
dan akan dibuka semula pada Sabtu. 

Keputusan itu dibuat secara sukarela sele-
pas persatuan penggerai  telah berunding 
dengan majlis perbandaran, menurut Agensi 
Sekitaran Kebangsaan (NEA). 

Encik  Zaqy  memberitahu  The  Straits  
Times (ST) antara lain terdapat 52 gerai ma-
kanan dimasak, 71 gerai daging, 34 gerai 
sayuran di sana. 

Menurut beliau, untuk membantu para 

pemilik gerai, pasukan kawasan undinya te-
lah bekerjasama dengan majlis bandaran un-
tuk menawarkan rebat bayaran perkhidma-
tan dan penyenggaraan untuk lebih tujuh 
hari bagi menyokong mereka semasa penutu-
pan itu. 

Tambah Encik Zaqy, pasukan GRC se-
dang bekerja rapat dengan persatuan penia-
ga bagi memantau keadaan tersebut dan me-
lihat jika penggerai memerlukan bantuan le-
bih lanjut. 

NEA juga memberitahu ST bahawa ia 
tahu tentang kes Covid-19 yang dikesan da-
lam kalangan penggerai dan pekerja di sana. 

Kerja-kerja pembersihan dan nyahjangki-
tan di pusat itu sudah bermula selepas 3 pe-
tang pada Selasa. 

Semasa dikunjungi kelmarin, ST menda-
pati pusat itu kosong dan telah disekat. 

Semua gerai juga ditutup. 
Kontraktor pembersihan dilihat memakai 

peralatan perlindungan peribadi dan sedang 
bersiap sedia untuk menyahjangkitan ka-
wasan itu. 

Mereka juga kelihatan sedang meletak-
kan makluman mengenai tarikh penutupan 
di papan notis, menurut laporan ST.

Ini merupakan pusat makanan dan pasar 
yang ketiga ditutup dalam masa empat hari.

Pada Sabtu  lalu,  Pusat  Makanan dan  
Pasar Toa Payoh Lorong 8 telah ditutup sele-
pas beberapa kes jangkitan ditemui.

Ia kemudian dibukan semula pada Isnin.
Selain itu, Pusat Makanan Ayer Rajah di 

West Coast ditutup pada Ahad lalu, selepas 
beberapa penggerai dan pekerja pembersi-
han diuji positif untuk virus itu dalam ujian 
berkala.

SATU kajian oleh penyelidik dari tiga uni-
versiti di sini telah mengenal pasti pasar dan 
pusat penjaja di Toa Payoh Lorong 8 sebagai 
kawasan yang jauh lebih rentan terhadap 
Covid-19, dua bulan sebelum ia dikenal pas-
ti sebagai sebuah kelompok jangkitan.

Pergerakan manusia yang tinggi di ka-
wasan itu dan ketidakupayaan ramai orang 
yang tinggal di sana untuk bekerja dari ru-
mah menjadikannya berisiko tinggi, kata ka-
jian bersama itu oleh Universiti Sains Ke-
masyarakatan Singapura (SUSS), Universiti 
Nasional Singapura (NUS) dan Universiti  
Teknologi  dan  Reka  Bentuk  Singapura  
(SUTD).

Profesor Madya Leong Chan-Hoong dari 
SUSS, yang memimpin kajian itu, berkata 
kedudukan pasar tersebut, yang berfungsi se-
bagai saluran bagi warga Singapura yang 
melintasi negara ini dan dalam perjalanan pu-
lang dari bandar, adalah antara sebab yang 
menjadikannya begitu popular, dan akibat-
nya meningkatkan risiko penularan virus.

Kawasan itu, yang dibatasi oleh Braddell 
Road dan Ekspreswe Central (CTE) – dua 
jalan raya utama – menempatkan depoh ken-
deraan, sekolah dan kawasan perindustrian, 
yang semuanya menyumbang kepada pem-
bentukan hambatan semula jadi, yang me-
nambah kepada risiko itu.

Komposisi penduduk yang tinggal di ka-
wasan itu juga menjadi faktor penyumbang. 

Ramai adalah warga emas atau mempun-
yai  pekerjaan  yang  tidak  membenarkan  
mereka bekerja dari rumah.

Profesor Leong berkata ini bermakna ge-
saan pemerintah agar orang duduk di rumah 

tidak banyak memberi kesan kepada pen-
duduk di sana.

Beliau  berkata:  “Ramai  penduduk ini  
mempunyai tanggapan risiko yang berbeza 
berbanding kita.

“Mereka melakukan kegiatan biasa seper-
ti membeli sayur di pasar, atau mereka harus 
keluar rumah mereka untuk bekerja.”

Bagi individu warga emas, mereka mu-
ngkin tidak berasakan yang mereka berisiko 
menjangkiti virus tersebut kerana mereka 
mungkin sudah divaksin, kata Profesor Le-

ong.
Beliau menambah mereka juga terdedah 

kepada pemerhatian tidak ketat ke atas jar-
ak selamat dan pemakaian pelitup dengan 
betul.

Kajian itu, dari Januari hingga Jun tahun 
lalu, memberi tumpuan kepada bagaimana 
kelompok Covid-19 terbentuk. 

Ia menggunakan data daripada kad EZ-
Link untuk mengkaji pergerakan orang ra-
mai bagi meramalkan daerah mana yang ber-
potensi menjadi titik penyebaran awal bagi 
koronavirus itu.

MASJID An-Nur di Woodlands ditutup bagi 
kerja pembersihan dan pembasmian kuman se-
malam dan hari ini setelah seorang individu yang 
mengunjungi masjid itu disahkan positif dijangkiti 
Covid-19.

Masjid itu akan dibuka semula pada waktu 
asar hari ini, kata Majlis Ugama Islam Singapura 
(Muis) menerusi Facebook semalam.

“Satu kes positif Covid-19 telah dikenal pasti 
di Masjid An-Nur. 

“Masjid An-Nur akan ditutup dari 3.30 petang 
(semalam) bagi kerja pembersihan dan pembasmi-
an kuman, dan akan dibuka semula mulai waktu 
asar pada Khamis 23 September (hari ini).

“Sebagai langkah berjaga-jaga, jemaah yang te-
lah mengunjungi masjid itu baru-baru ini dinasihat-
kan agar memantau kesihatan mereka dan segera 
mendapat rawatan perubatan jika tidak sihat,” ka-
ta Muis.

Minggu ini, sebuah lagi masjid iaitu Masjid Haj-
jah Fatimah di Beach Road juga ditutup selepas 
satu kes positif Covid-19 dikenal pasti berkunjung 
ke situ.

Masjid itu ditutup dari waktu zuhur kelmarin 
dan dibuka semula pada waktu subuh semalam.

Minggu lalu, Masjid Sultan turut ditutup bagi 
kerja pembersihan dan pembasmian kuman sete-
lah seorang individu yang mengunjungi masjid itu 
disahkan positif Covid-19.

Ini menyusuli beberapa masjid lain yang ditu-
tup sementara sebelum ini atas sebab yang sama.

Ini termasuk Masjid Yusof Ishak bulan lalu dan 
Masjid Sultan Julai lalu hingga menyebabkan se-
mua tempahan bagi solat berjemaah di masjid itu 
dibatalkan secara automatik ketika itu.

Jemaah kini tidak lagi perlu membuat tempah-
an untuk menyertai sesi solat harian secara berje-

maah di masjid dan mereka boleh terus ke masjid 
untuk menunaikan solat harian itu.

Namun sebagai sebahagian langkah selamat 
yang dilaksanakan, para jemaah perlu memasti-
kan penjarakan sosial, memakai pelitup muka, 
dan membawa alat solat peribadi.

Individu  yang  divaksin  sepenuhnya  boleh  
mendirikan solat di 53 masjid yang menawarkan 
beberapa zon solat.

Jemaah yang tidak divaksin sepenuhnya na-
mun ingin mendirikan solat di masjid-masjid itu 
perlu menjalani ujian praacara (PET) dan meng-
hasilkan keputusan ujian Covid-19 yang negatif.

Sebagai alternatif,  terdapat 13 masjid yang 
mempunyai satu zon yang tidak memerlukan 
PET.

Buat masa ini, solat Jumaat masih memerlukan 
tempahan.

TIGA warga Singapura telah meninggal 
dunia akibat kesan penyakit Covid-19, men-
jadikan angka korban tempatan mencecah 
65  orang,  lapor  Kementerian  Kesihatan  
(MOH) kelmarin.

Ini sedang Singapura menyaksikan bilan-
gan kes  melebihi  1,000 bagi  kali  ketiga  
dalam empat hari berturut-turut.

Sejumlah 1,178 kes Covid-19 dilaporkan 
di Singapura kelmarin, kata MOH.

Memberi perincian, MOH berkata salah 
seorang daripada yang terkorban itu merupa-
kan wanita berusia 62 tahun, yang mening-
gal dunia Isnin lalu selepas berada di hospital 
bagi jangka yang lama.

Beliau dikesan positif Covid-19 pada 23 
Julai  dan kemudian  dibawa ke  Hospital  
Khoo Teck Puat pada keesokan hari. 

Beliau didapati belum menerima vaksin 
Covid-19 dan mempunyai sejarah penyakit 
darah tinggi dan kolesterol tinggi. 

Mangsa  kedua  pula  merupakan lelaki  
berusia 74 tahun yang meninggal dunia pada 
19 September. 

Beliau dimasukkan ke Hospital Tan Tock 
Seng pada 31 Ogos bagi satu keadaan kesiha-
tan berasingan dan dikesan negatif Covid-19 
setelah mendaftar masuk hospital itu.

Namun satu satu lagi ujian telah dijalan-
kan ke atasnya pada 9 September lalu, dan 
beliau didapati positif Covid-19. 

Lelaki tersebut telah menerima dos perta-
ma vaksin, namun menerima dos kedua.

Beliau turut mempunyai sejarah penyakit 
kencing manis kronik serta penyakit darah 
dan kolesterol tinggi. 

Individu ketiga yang terkorban adalah se-

orang lelaki berusia 83 tahun yang mening-
gal dunia pada 20 September.

Beliau dibawa ke Hospital Besar Ng Teng 
Fong pada 15 September bagi simptom-simp-
tom Covid-19 dan diuji positif pada hari itu.

Beliau sudah divaksinasi dan mempunyai 
sejarah Penyakit Paru-Paru Obstruktif Kro-
nik (COPD) dan penyakit pneumonia kron-
ik. 

Keadaan  kesihatan  sebegitu  dan  juga  
usianya yang sudah berada dalam peringkat 
lanjut membuatnya lebih terdedah kepada 
kesan  jangkitan  yang  lebih  teruk,  jelas  
MOH.

Terdapat 837 kes baru Covid-19 yang di-
laporkan pada Selasa minggu lalu. 

Kelmarin, sebanyak 1,038 kes merupa-
kan kes jangkitan dalam masyarakat yang 
mana 311 daripada kes-kes tersebut mem-
babitkan warga emas berusia 60 ke atas.

Lagi 135 kes pula melibatkan penghuni 
dormitori.

Baki lima kes merupakan kes import. 
Seramai 1,109 pesakit yang dilaporkan se-

dang menerima rawatan di hospital, berban-
ding 1,055 kes Isnin lalu. 

Sebanyak 147 kes adalah kes jangkitan 
teruk yang memerlukan rawatan oksigen su-
sulan dan 17 pesakit pula sedang berada 
dalam keadaan kritikal di unit penjagaan ra-
pi.

Daripada mereka yang menghidapi jang-
kitan teruk, 135 kes merupakan warga emas 
berusia 60 ke atas.

Bilangan kes jangkitan Covid-19 di Sin-
gapura secara keseluruhan kini mencecah 
79,899 kes.

Pusat Penjaja dan Pasar Basah 
Marsiling Lane ditutup 

hingga Jumaat susuli kes Covid-19 

3 lagi warga 
SG meninggal 
dunia ekoran 

Covid-19 

Pergerakan ramai di Toa Payoh Lor 8 
tingkat risiko jangkitan: Kajian

Masjid An Nur ditutup bagi kerja 
pembersihan, pembasmian kuman

KES 
MENINGKAT: 
Singapura 
melaporkan 
bilangan kes 
melebihi 1,000 
kali ketiganya 
kelmarin dalam 
empat hari 
berturut-turut 
dengan 
sebanyak 1,178 
kes pada 21 
September 
2021. – Foto BH 
oleh ONG WEE 
JIN

KONGSI 
KEPRIHATINAN: 
Encik Zaqy 
menemui 
pegerai menjual 
ikan di Pasar 
Basah Marsiling 
Lane. – Foto 
INSTAGRAM 
ZAQY 
MOHAMAD

PUNYA DAYA TARIKAN: Kedudukan pasar di Toa Payoh Lorong 8 ini merupakan salah satu sebab ia 
amat popular, kemudian meningkatkan risiko penularan virus. – Foto BH oleh KUA CHEE SIONG

JALANI 
PEMBERSIHAN: 
Masjid An-Nur 
yang terletak di 
Woodlands ini 
akan dibuka 
semula pada 
waktu asar hari 
ini setelah 
menjalani proses 
pembasmian 
kuman 
menyusuli 
seorang individu 
yang sah positif 
Covid-19 yang 
mengunjungi 
masjid itu. 
– Foto fail

Kes baru catat lebih 1,000 orang bagi kali ketiga dalam empat hari 

